
	ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ՀՈՒՆԻՍԻ 22-Ի N 777-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 702-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 6-Ի N 1418-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1
	2
	3
	4
	5

	Հ/Հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ ֆինանսների նախարարություն,
27 Մարտ 2020,
01/11-1/4688-2020,
	Դիտողություններ և առաջարկություններ չկան
	Ընդունվել է ի գիտություն
	

	2
	ՀՀ ոստիկանություն,
27 Մարտ 2020,
3/21/11633-20
	Դիտողություններ և առաջարկություններ չկան
	Ընդունվել է ի գիտություն
	

	3
	Արտակարգ իրավիճակների նախարարություն,
28 Մարտ 2020 
01/01.1/2103-2020
	1.«Որոշման հավելվաշի 9-րդ կետի 6-րդ ենթակետից հանել «Անհրաժեշտության դեպքում, հայտ է ներկայացնում Հայաստանի Հանրապետության արտակարգ իրավիճակների նախարարություն` համապատասխան անհատական պաշտպանիչ միջոցներով ապահովելու համար:» նախադասությունը»,
2.«Ուժը կորցրած ճանաչել 12-րդ կետի 1-րդ ենթակետը»,

[bookmark: _Hlk36637746][bookmark: _Hlk36637829]3.«12-րդ կետի 2-րդ ենթակետում «կազմակերպում է» բառը փոխարինել «անհրաժեշտության դեպքում աջակցում է» բառերով»:
	1. Ընդունվել է ի գիտություն






2. Ընդունվել է


3. Ընդունվել է



	1. Նախագծով առաջարկվում է խմբագրել ամբողջ 9-րդ կետը, որտեղ նշված կարգավորումը արդեն իսկ բացակայում է




2. Նախագծում կատարվել է համապատասխան լրացում

3. Նախագծում կատարվել է համապատասխան լրացում

	4
	Սննդամթերքի անվտանգության տեսչական մարմին,
01/15.1/1921-20,
30 Մարտ 2020
	1.	 Նախագծի 1-ին կետի 5-րդ ենթակետն անհրաժեշտ է վերանայել` հաշվի առնելով այն հանգամանքը, որ Նախագծով Հայաստանի Հանրապետության կառավարության 2011 թվականի հոկտեմբերի 6-ի N 1418-Ն որոշումն ուժը կորցրած  է ճանաչվում:
[bookmark: _Hlk36482820]2.	Նախագծի 1-ին կետի 7-րդ ենթակետի «(բացառությամբ սննդամթերքի, սննդամթերքի հետ շփվող նյութերի և սննդային հավելումների, կենդանական ծագման հումքի, կերերի, լրացակերերի, կերային խառնուրդների և կերային հավելումների, բույսերի, բուսական արտադրանքի և կարգավորվող առարկաների)» բառերն առաջարկում ենք փոխարինել «(բացառությամբ սննդամթերքի, անասնաբուժական և բուսասանիտարական հսկման ենթակա ապրանքների, պեստիցիդների և ագրոքիմիկատների)» բառերով:
3.	Նախագծի 1-ին կետի 9-րդ ենթակետն առաջարկում ենք շարադրել հետևյալ խմբագրությամբ.
«9) որոշման հավելվածի 11-րդ կետը շարադրել հետևյալ խմբագրությամբ.
[bookmark: _Hlk36484085]11. Հայաստանի Հանրապետության սննդամթերքի անվտանգության տեսչական մարմինն ուժեղացնում է սահմանային պետական վերահսկողությունը` ձեռնարկելով հետևյալ կանխարգելիչ միջոցառումները.
1)	ներմուծվող, արտահանվող, տեղափոխվող, վերաարտահանվող և տարանցիկ փոխադրվող սննդամթերքի, անասնաբուժական, բուսասանիտարական հսկման ենթակա ապրանքների, ինչպես նաև պեստիցիդների և ագրոքիմիկատների նկատմամբ վերահսկողության իրականացում.
2)	կենդանիների կարանտինային, հատուկ վտանգավոր և պարտադիր ծանուցման հիվանդությունների Հայաստանի Հանրապետության տարածք ներթափանցումը կանխարգելող միջոցառումների կազմակերպում և իրականացում` այդ ուղղությամբ ընդլայնելով պետական և շահագրգիռ մյուս մարմինների հետ համագործակցությունը.
3) կենդանիների և մարդկանց համար ընդհանուր վարակիչ հիվանդությունների դեպքում առողջապահական մարմինների հետ համատեղ հակահամաճարակային միջոցառումների իրականացում և տեղեկատվության փոխանակում։»:
	1. Ընդունվել է





2. Ընդունվել է












3. Ընդունվել է










	1. Կետը խմբագրվել է





2. Կետը խմբագրվել է












3. Կետը խմբագրվել է


	5
	Էկոնոմիկայի նախարարություն,
30 Մարտ 2020, 01/3760-2020
	Դիտողություններ և առաջարկություններ չկան
	Ընդունվել է ի գիտություն
	

	6
	Ազգային անվտանգության ծառայություն,
31 Մարտ 2020,
3/151
	1. Նախաբանում «36-րդ» թվից հետո ավելացնել «37-րդ» թիվը

2. 1-ին կետի 1-ին ենթակետում «փոխարինել» բառից հետո ավելացնել «Հայաստանի Հանրապետության» բառերը


3. Նույն կետի 7-րդ ենթակետով լրացվող 9.1 կետի 1-ին ենթակետի «է» պարբերությունում «սահմանի» բառից առաջ ավելացնել «Հայաստանի Հանրապետության պետական»

4. 1-ին կետի 10-րդ ենթակետում «Սահմանի» բառը փոխարինել «Հայաստանի Հանրապետության պետական սահմանի» բառերով
5. 2-րդ կետի 2-րդ ենթակետից «կառավարությանն առընթեր» բառերը հանել։
	1. Ընդունվել է


2. Ընդունվել է մասամբ




3. Ընդունվել է մասամբ




4. Ընդունվել է մասամբ


5. Ընդունվել է
	1. Կետը խմագրվել է


2. Անհարկի կրկնաբանությունից խուսափելու նպատակով՝ փոփոխություն կատարվել է 1-ին կետի 2-րդ կետում՝ «Հայաստանի Հանրապետության պետական սահմանի» բառերից հետո լրացվել է «(այսուհետ՝ պետական սահմանի)» բառերը
3. Լրացվել է «պետական» բառը





4. Լրացվել է «պետական» բառը



5. Կետը խմբագրվել է

	7
	ՀՀ տարածքային կառավարման և ենթակառուցվածքների նախարարություն․
ՍՊ/29.2/8865-2020, 01 Ապրիլ 2020
	Հայաստանի Հանրապետության կառավարության 2012 թվականի հունիսի 22-ի N 777-Ն որոշման հավելվածի 15-րդ և 23-րդ կետերում «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը» բառերը փոխարինել «Հայաստանի Հանրապետության քաղաքացիական ավիացիայի կոմիտեն» բառերով
	Ընդունվել է
	Նախագիծը լրացվել է համապատասխան բովանդակությամբ նոր կետով

	8
	Պետական եկամուտների կոմիտե,
02 Ապրիլ 2020, 
01/3-2/18899-2020
	1. Նախագծի 1-ին մասի 7-րդ կետի 1-ին ենթակետի է պարբերությամբ սահմանված է, որ Հայաստանի Հանրապետության առողջապահական և աշխատանքի տեսչական մարմինը վերահսկողություն է իրականացնում բեռների, ուղեբեռների, կոնտեյներների, ապրանքների, փոստային ծանրոցների, մարդկային աճյունների, փոխադրամիջոցների՝ տրանսպորտային միջոցների, դրանց կայանատեղիների, սահմանի անցման կետի տարածքի ցանկացած ախտահանման, կրծողազերծման, միջատազերծման կամ ապաբաղարկման (դեկոնտամինացում) աշխատանքների նկատմամբ, սակայն հստակեցված չէ այն մարմինը, որը պետք է իրականացնի նշված աշխատանքները, ուստի առաջարկում ենք նշել նշված աշխատանքներն իրականացնող մարմինը:

2. Նախագծի 1-ին մասի 7-րդ կետի 1-ին ենթակետի ը պարբերության մեջ հստակ չէ, թե որ հայտարարագրի մասին է խոսքը։ Եթե խոսքը մաքսային հայտարարագրի մասին է, ապա անհասկանալի է ՀՀ առողջապահական և աշխատանքի տեսչական մարմնի կողմից նշված փաստաթղթի ստուգման նպատակը, քանի որ «Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի համաձայն՝ այդ գործառույթը վերապահված է մաքսային մարմնին։












3. Նախագծի 1-ին մասի 7-րդ կետի 4-րդ ենթակետում հստակեցված չէ, թե ում է ներկայացվում առաջարկը, որ մարմինը և ինչ կարգով պետք է արձագանքի ներկայացված առաջարկությանը, ուստի առաջարկում ենք նշված ենթակետը շարադրել հետևյալ բովանդակությամբ.
«4) ապահովում է պետական սահմանի անցման կետերում հսկողություն և վերահսկողություն իրականացնող մարմինների անձնակազմի պաշտպանությունը անհատական պաշտպանիչ միջոցներով: Անհրաժեշտության դեպքում, հայտ է ներկայացնում Հայաստանի Հանրապետության արտակարգ իրավիճակների նախարարություն` համապատասխան անհատական պաշտպանիչ միջոցներով ապահովելու համար:»:

	1. Ընդունվել է


















2. Ընդունվել է  

























3. Ընդունվել է մասամբ
	1. Նախագծում կատարվել է լրացում՝ նշված գործառույթի ապահովումը ցամաքային անցման կետերում վերապահվել է ՊԵԿ-ին։ Մասնավորապես՝ Հավելվածի 10-րդ կետը լրացվել է հետևյալ բովանդակությամբ 3-րդ ենթակետով «3) պետական սահմանի ցամաքային անցման կետերում, անհրաժեշտության դեպքում ապահովում է մասնագիտացված կազմակերպությունների կողմից սույն ծրագրի 9.1-ին կետի 1-ին ենթակետի է. պարբերությամբ սահմանված ախտահանման, միջատազերծման, կրծողազերծման կամ ապաբաղարկման աշխատանքների իրականացումը։





2. Կետը հստակեցվել է, սահմանվել է, որ ԱԱՏՄ-ն, անհրաժեշտության դեպքում պետական սահմանի անցման կետերում ստուգում է ապրանքա-տրանսպորտային բեռնագիրը, իսկ օդային սահմանի անցման կետերում՝ նաև օդանավի գլխավոր հայտարարագրի առողջապահական մասը:
   Առողջպահական համաշխարհային կազմակերպության (ԱՀԿ) 2005 թվականի Միջազգային առողջապահական կանոնների 18-րդ հոդվածի 2-րդ մասի համաձայն՝ ԱՀԿ-ի կողմից պետություններին ուղղված առաջարկությունները կարող են ներառել հայտարարագրի և երթուղու ստուգումը։ Նույն կանոնների 22-րդ հոդվածի 1-ին մասի է) ենթակետի համաձայն[footnoteRef:1]  ՝ պետական իրավասու մարմինը պատասխանատու է 
փոխադրամիջոցների, բեռների, ուղեբեռների, կոնտեյներների, ապրանքների, փոստային ծանրոցների և մարդկային աճյունների նկատմամբ կիրառվող ծառայությունների՝ ներառյալ անհրաժեշտության դեպքում ստուգման և բժշկական զննության մատուցման համար պատասխանատուների վերահսկման համար։ [1:  Տե՛ս http://moh.am/uploads/Translation%20of%20IHR%20EDITED.pdf ] 


3. Պարզաբանում. ԱԱՏՄ-ն վերահսկողություն իրականացնող մարմին է և չունի ռեսուրսներ պետական սահմանի անցման կետերում հսկողություն և վերահսկողություն իրականացնող մարմինների անձնակազմին ապահովելու անհատական պաշտպանիչ միջոցներով, նշված գործընթացը պետք է ապահովի յուրաքանչյուր մարմնի կողմից՝ իր համար։ Ասվածը բխում է նաև Աշխատանքային օրենսգրքի 217-րդ հոդվածից, որի համաձայն՝ գործատուն պարտավոր է ապահովել անվտանգ և առողջության համար անվնաս աշխատանքային պայմաններ։
 Նախագծի 1-ին մասի 7-րդ կետի 4-րդ ենթակետը խմբագրվել է. «Առաջարկություն է ներկայացնում պետական սահմանի անցման կետերում հսկողություն և վերահսկողություն իրականացնող մարմիններին՝ ապահովելու անձնակազմի պաշտպանությունը` անհատական պաշտպանիչ միջոցներով և իրականացնում է դրանց կատարման նկատմամբ վերահսկողությունը»։

	9
	Առողջապահության նախարարություն
ԱԹ/04/6726-2020, 
06 Ապրիլ 2020
	1․Նախագծի 1-ին կետի 7-րդ ենթակետի նոր 9.1-ին կետը շարադրել հետևյալ խմբագրությամբ.
[bookmark: _Hlk38536418]«9.1. «Պետական սահմանի մասին օրենքի» 14-րդ հոդվածի համաձայն՝ Միջազգային առողջապահական կանոնների հարցերով ազգային համակարգող մարմնի առաջարկությամբ և կառավարության որոշմամբ սահմանված դեպքերում՝ Հայաստանի Հանրապետության առողջապահական և աշխատանքի տեսչական մարմինը՝»:









































2. Նախագծի 1-ին կետի 7-րդ ենթակետով առաջարկվող փոփոխության «1)» ենթակետի՝
1)	«ա.» պարբերությունը վերախմբագրման կարիք ունի,


2)	«բ.» պարբերությունից հանել «ինչպես նաև հիվանդության ախտորոշման նպատակով արագ թեստավորման անցկացումը» բառերը,






















[bookmark: _Hlk37778373]3)	«ե.» պարբերությունից հանել «անհրաժեշտության դեպքում» բառերը, իսկ  «առաջարկություն է ներկայացնում» արտահայտությունը փոխարինել «իրազեկում է» բառերով,



4)	«թ.» պարբերությունից հանել «հատուկ առողջապահական միջոցառումների կիրառման» բառերը, իսկ «ապահով» բառը փոխարինել «անվտանգ» բառով:



5)	հանել «զ.» և «ժ.» պարբերությունները:
Ձեր կողմից առաջադրված «զ.» և «ժ.» կետերի կատարումն առողջապահական և աշխատանքի տեսչական մարմնի լիազորություններից դուրս է: ՀՀ Սահմանադրության 6-րդ հոդվածի 1-ին կետի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, տվյալ դեպքում, համաձայն «Պետական սահմանի մասին օրենքի» 14-րդ հոդվածի, սանիտարահամաճարակային անվտանգության ապահովման ոլորտում վերահսկողություն իրականացնող տեսչական մարմինը պետական սահմանի անցման կետերում իրականացնում է  սանիտարահիգիենիկ և հակահամաճարակային վերահսկողություն, իսկ նախագծի 7-րդ կետով թվարկված լիազորությունների վերը նշված կետերը դուրս են վերահսկողության շրջանակներից: 






[bookmark: _Hlk37856621]3․Նախագծի 1-ին կետի 10-րդ ենթակետով առաջարկվող փոփոխության «1)»-ին ենթակետի «նախնական» բառը փոխարինել «հիվանդության» բառով:

Միաժամանակ հայտնում եմ, որ հիվանդությունների ախտորոշման լաբորատոր թեստավորումը նեղ մասնագիտական գործունեություն է և իրականացվում է միկրոկենսաբանական և կենսաբժշկական հավատարմագրված լաբորատորիաների՝ համապատասխան պատրաստվածություն անցած անձնակազմի կողմից: Աշխատանքները կազմակերպվում և իրականացնում են լաբորատոր գործին առնչվող անհրաժեշտ գիտելիքներ և հմտություններ ունեցող, կենսանվտանգության, կենսապահովության պահանջներին տիրապետող, նմուշառման, նմուշների մակնշման, փաթեթավորման, տեղափոխման միջազգային մոտեցումներին տիրապետող մասնագետները:
Համաձայն «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 6-րդ հոդված 1-ին կետի՝ բնակչության սանիտարահամաճարակային անվտանգության ապահովման բնագավառում պետական քաղաքականության մշակումն ու դրա իրականացման ապահովումը և 2-րդ կետի՝ մարդու և հանրության առողջության պահպանման, բնակչության առողջության բարելավման, հիվանդությունների կանխարգելման ուղղությամբ քաղաքականության մշակումն ու դրա իրականացման ապահովումը վերապահված է Հայաստանի Հանրապետության առողջապահության բնագավառում պետական կառավարման լիազոր մարմնին՝ Առղջապահության նախարարությանը:
Համաձայն «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 3-րդ գլխի հոդված 8-ի 5-րդ կետի՝ Պետական և տեղական ինքնակառավարման մարմիններն, իրենց իրավասության շրջանակներում. ընդունում են որոշումներ զանգվածային հիվանդությունների և թունավորումների, վարակիչ հիվանդությունների համաճարակների առաջացման դեպքում իրենց տարածքում կարանտին կամ սահմանափակիչ միջոցառումներ մտցնելու և դրանք չեղյալ հայտարարելու մասին:



	1.  Ընդունվել է մասամբ

1. Ընդունվել է







1.  Ընդունվել է մասամբ





























1. Ընդունվել է









1. Ընդունվել է









5)  Ընդունվել է մասամբ

































3․ Ընդունվել է




Ընդունվել է ի գիտություն
	1․ Կետում լրացվել է «,հաշվի առնելով Միջազգային առողջապահական կանոնների հարցերով ազգային համակարգող մարմնի առաջարկությունը՝» բառերով։
Համաձայն «Պետական սահմանի մասին» ՀՀ օրենքի 14-րդ հոդվածի 3-րդ պարբերության՝  Պետական սահմանի անցման կետերում սանիտարահիգիենիկ և հակահամաճարակային վերահսկողությունն իրականացնում է սանիտարահամաճարակային անվտանգության ապահովման ոլորտում վերահսկողություն իրականացնող տեսչական մարմինը։
Համաձայն «ՀՀ բնակչության սանիտարահամաճարակային անվտանգության ապահովման մասին» օրենքի 7-րդ հոդվածի՝ ՀՀ բնակչության սանիտարահամաճարակային անվտանգության ապահովման բնագավառում ՀՀ կառավարության լիազորած՝ վերահսկողություն իրականացնող տեսչական մարմինը  իրականացնում է` ՀՀ տարածքում պետական սանիտարահիգիենիկ և հակահամաճարակային վերահսկողությունը։ Համաձայն ՀՀ վարչապետի 2018 թվականի հունիսի 11-ի N 755-Լ որոշման հավելվածով հաստատված Առողջապահական և աշխատանքի տեսչական մարմնի կանոնադրության 11-րդ կետի 1-ին ենթակետի «է» պարբերության՝ Տեսչական մարմինն իր իրավասության շրջանակներում պետական սահմանի անցման կետերում  սահմանային բժշկասանիտարական հսկիչ կետերի կողմից իրականացնում է կանխարգելիչ, բժշկական և սահմանափակող միջոցառումների կազմակերպումը։ 
Նախագծում նշված փոփոխությունը բխում է նաև «Եվրասիական տնտեսական միության մասին» պայմանագրի 12-րդ հավելվածի 2-րդ կետով տրված սահմանումից։
Վերոնշյալ իրավական ակտերով սահմանված չէ, որ Տեսչական մարմինը սահմանի անցման կետերում իրականացնում իր գործառույթները պետք է իրականացնի այլ մարմնի առաջարկությամբ և կառավարության որոշմամբ սահմանված դեպքերում։ Այդուհանդերձ, հաշվի առնելով, որ կառավարության կողմից նշանակված է Միջազգային առողջապահական կանոնների հարցերով ազգային համակարգող մարմին, նախագծում կատարվել է համապատասխան լրացում՝ ազգային համակարգող մարմնի առաջարկությունը հաշվի առնելու վերաբերյալ։


2․ Նախագծի 1-ին կետի 7-րդ ենթակետի «1)» ենթակետի՝
1) «ա. պարբերությունում՝ «մարդկային աճյունների նկատմամբ» արտահայտությունը խմբագրել հետևյալ ձևակերպմամբ՝ «մարդկային աճյունների տեղափոխման նկատմամբ՝»։
2) Պարբերության նշված հատվածը խմբագրվել է հետևյալ կերպ. «ինչպես նաև անհրաժեշտության դեպքում՝ հիվանդության ախտորոշման նպատակով արագ թեստավորման անցկացումը»։   Հիվանդությունների ներբերումը կանխարգելելու նպատակով՝ ամբողջ աշխարհում ընդունված պրակտիկա է սահմանի անցման կետերում, հատկապես օդանավակայաններում, արագ (rapid)  թեստերի օգտագործումը՝ հիվանդության նախնական կողմնորոշիչ արագ ախտորոշման համար։ Հիմնականում արագ թեստերը (ռապիդ) չեն պահանջում լաբորատոր հետազոտություններ։ Տեսչական մարմնի կողմից չի նախատեսվում պետական սահմանի անցման կետերում իրականացնել լաբորատոր հետազոտություններ։ Ընդհանուր առմամբ, իրավական կարգավորումները չպետք է խոչընդոտ ստեղծեն սահմանային անցման կետերում  թեստեր անցկացնելու համար, եթե Կառավարության (իրավասու այլ մարմնի՝ լիազոր մարմնի, պարետի) կողմից կայացվի համապատասխան որոշում և/կամ տրամադրվեն բավարար ռեսուրսներ։

3)Կատարվել է համապատասխան փոփոխություն







4) Կատարվել է համապատասխան փոփոխություն





5) «զ.» պարբերությունում «կարանտինի»  բառից և «ժ.» պարբերությունում «կարանտինային» բառից   առաջ լրացվել է «հայտարարված» բառը։ Համաձայն ՀՀ վարչապետի 2018 թվականի հունիսի 11-ի N 755-Լ որոշման հավելվածով հաստատված Առողջապահական և աշխատանքի տեսչական մարմնի կանոնադրության 11-րդ կետի 1-ին ենթակետի «դ» պարբերության համաձայն՝ Հայաստանի Հանրապետության տարածքում բնակչության սանիտարահամաճարակային անվտանգության ապահովման անհրաժեշտությունից ելնելով՝ Տեսչական մարմինը լիազորված է առաջարկություն ներակայացնել  իրավասու մարմիններին՝  կարանտին սահմանելու մասին որոշման ընդունման վերաբերյալ։ 1)-ին ենթակետի  «զ» և «ժ»   պարբերություններով սահմանված միջոցառումները վերաբերում են արդեն իսկ հաստատված կարանտինի կամ այլ առողջապահական միջոցառումների իրականացման կազմակերպմանը, օրինակ՝ ներկա համաճարակային իրավիճակում սահմանի անցման կետերից՝ մասնավորապես՝ օդանավակայանից ուղևորների արագ մեկուսացման գործընթացի կազմակերպմանը։ 


3. Կետը խմբագրվել է




Ներկայացված դիրքորոշումն ընդունելի է։ Տեսչական մարմնի կողմից չի նախատեսվում պետական սահմանի անցման կետերում իրականացնել լաբորատոր հետազոտություններ։

	10
	ՀՀ արդարադատության նախարարություն,
02 Ապրիլ 2020, 01//7411-2020
	1. «Հայաստանի Հանրապետության պետական սահմանի ռեժիմ սահմանելու  մասին» Կառավարության որոշման (այսուհետ՝ Որոշում) Հավելված 2-ի 2-րդ կետում «կառավարությանն առընթեր» բառերը հանել:
Որոշման Հավելված 3-ի 1-ին կետում նույնպես «ազգային անվտանգության» բառերից առաջ անհրաժեշտ է հանել «կառավարությանն առընթեր» բառերը:
2. Նախագծի 7-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով՝ «Նորմատիվ իրավական ակտերի մասին» օրենքի 33-րդ հոդվածի համաձայն:
3. Նախագծի 7-րդ ենթակետի ա) պարբերությունում անհրաժեշտ է հանել «փոխադրամիջոցների» բառը` պարբերության  բովանդակությունը համապատասխանեցնելով «Պետական սահմանի մասին օրենքի» 14-րդ հոդվածի դրույթներին: 
4. Նախագծի 7-րդ ենթակետի ժա) պարբերությունում նախատեսվում է, որ  Առողջապահական և աշխատանքի տեսչական մարմինը վարակի կամ աղտոտման, ինչպես նաև փոխանցողների և պահոցների/ռեզերվուարների վերացման նպատակով առաջարկություն է ներկայացանում բեռների, ուղեբեռների, կոնտեյներների, ապրանքների, փոստային ծանրոցների, մարդկային աճյունների, փոխադրամիջոցների մշակման  վերաբերյալ: 
Նախագծի 7-րդ ենթակետի ժբ) պարբերությունում նախատեսվում է, որ Առողջապահական և աշխատանքի տեսչական մարմինը առաջարկություն է ներկայացնում վարակված բեռների, ուղեբեռների, կոնտեյներների, ապրանքների, փոստային ծանրոցների, մարդկային աճյունների, փոխադրամիջոցների   բռնագրավման և ոչնչացման վերաբերյալ:
Այս առումով հարկ է հստակեցնել այն իրավական կարգավորումները, որոնց հիման վրա Առողջապահական և աշխատանքի տեսչական մարմինը ներկայացնելու է առաջարկություններ մարդկային աճյունների  մշակման և ոչնչացման վերաբերյալ: 

	1. Ընդունվել է 






2. Ընդունվել է







3. Ընդունվել է





4. Ընդունվել է 
	1. Հավելված 2-ի 2-րդ կետի վերաբերյալ առաջարկն արդեն իսկ առկա է նախագծում, «ազգային անվտանգության» մասով կետը խմբագրվել է


2. Կետը խմբագրվել է

3. Կետը խմբագրվել է





4. 7-րդ ենթակետի ժա) ենթակետում «մարդկային աճյունների նկատմամբ» բառերը փոխարինվել են «մարդկային աճյունների տեղափոխման նկատմամբ»  բառերով, որի նկատմամբ վերահսկողության իրականացումը բխում է Առողջպահական համաշխարհային կազմակերպության 2005 թվականի Միջազգային առողջապահական կանոններից, իսկ ժբ) ենթակետում «մարդկային աճյունների» բառերը հանվել են




